
   

 

 

 

Deklaratë e përbashkët e Përfaqësuesit special të BE-së dhe Shef i Delegacionit 

të BE-së, Komanduesit të Shtabit qendror të NATO-s në Shkup dhe Përfaqësues i 

lartë ushtarak, Shefit të Misionit vëzhgues të OSBE-së në Shkup dhe Ambasadorit 

të Shteteve të Bashkuara 

 

SHKUP, 13 gusht 2010 – Delegacioni i Bashkimit Evropian, Shtabi i NATO-s në Shkup, 

Misioni vëzhgues i OSBE-së në Shkup dhe Ambasada e Shteteve të Bashkuara sot e 

dhanë deklaratën në vijim për shënimin e përvjetorit të nëntë nga nënshkrimi i 

Marrëveshjes kornizë të Ohrit. 

"E njohim dhe përshëndesim progresin pozitiv të vendit në përmirësimin e 

marrëdhënieve ndëretnike, që nga nënshkrimi i Marrëveshjes kornizë të Ohrit. 

Marrëveshja dhe dispozitat relevante kushtetuese mbesin të domosdoshme për 

ndërtimin e shoqërisë multi-etnike të qetë, drejtë dhe kohezive.  

Ne mbesim absolutisht të përkushtuar ndaj Marrëveshjes kornizë të Ohrit dhe presim 

nga të gjitha palët e përfshira në vend ta marrin pronësinë e plotë për këtë proces të 

vazhdueshëm dhe ta pëkrahin zbatimin e Marrëveshjes së shkruar dhe frymës së saj.  

Gjatë takimit tonë me Kryeministrin Nikola Gruevski dhe zyrtarët tjerë qeveritarë më 30 

korrik, ne e kemi theksuar rëndësinë e veçantë të miratimit të masave të mëtejshme, në 

fushën e përfaqësimit të barabartë, decentralizimit dhe arsimit. Në mënyrë të dukshme, 

nevojiten përpjekje të mëtejshme për krijimin e sistemit arsimor të aftë për përkrahjen e 

integrimit dhe marrëdhënieve ndëretnike në të gjitha nivelet".   

 


